
ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ, ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ   ՄԱՍԻՆ
ՀՀ կառավարության որոշման նախագծի

ՀՀ Կոտայքի մարզի Ակունք համայնքի ղեկավարը գրությամբ ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե)  է ներկայացրել  Ակունք համայնքի ավագանու 27.02.2024թ. թիվ 13-Ա որոշումը՝ «Հայաստանի Հանրապետությանը սեփականության իրավունքով անհատույց հողամասեր տրամադրելու մասին»՝ համաձայն որի առաջարկվում է ՀՀ Կոտայքի մարզի Ակունք համայնքի սեփականություն հանդիսացող, մարզ Կոտայք, համայնք Ակունք գյուղ Զառ  Պ․ Հարությունյան փողոց 1  հասցեում գտնվող 1․28555 հեկտար մակերեսով հողամասը նվիրատվությամբ  փոխանցել Հայաստանի Հանրապետությանը՝  Զառ գյուղում նոր  դպրոց կառուցելու նպատակով։
Հիմք ընդունելով Ակունք համայնքի ավագանու կողմից կայացված որոշումը (պատճենը կցվում է) մշակվել է «Գույքի նվիրատվությունն ընդունելու, գույք ամրացնելու  և անհատույց օգտագործման իրավունքով տրամադրելու մասին» ՀՀ կառավարության որոշման նախագիծը՝ համաձայն որի նախատեսվում է ընդունել ՀՀ Կոտայքի մարզ, համայնք Ակունք գյուղ Զառ  Պ․ Հարությունյան փողոց 1  հասցեում գտնվող 1․28555 հեկտար մակերեսով հողամասի նվիրատվությունը Հայաստանի Հանրապետությանը և Գույքն ամրացնել Կոմիտեին՝ Հայաստանի Հանրապետության  Կոտայքի մարզի Ակունք համայնքի Զառ գյուղի վարչական տարածքում  նոր դպրոցի կառուցման նպատակով, որից հետո միայն անհատույց օգտագործման իրավունքով տրամադրել «Զառի Ժ․ Սարգսյանի անվան միջնակարգ դպրոց» պետական ոչ առևտրային կազմակերպությանը։ 
Հաշվի առնելով, որ նվիրատվության իրավունքով փոխանցվող հողամասի վրա ներկայումս կառուցվում է դպրոց՝ նախագծի 3-րդ կետով սահմանվել է, որ ՀՀ քաղաքաշինության կոմիտեի կեղմից հողամասի վրա կառուցվող դպրոցի կառուցման աշխատանքների ավարտից հետո երկամսյա ժամկետում համապատասխան փաստաթղթերի (դպրոցի նախագիծ, շինարարության թույլտվություն, ավարտված շինարարական օբյեկտը շահագործման ընդունող հանձնաժողովի ակտ, ավարտական ակտ (շահագործման թույլտվություն), գույքի չափագրում և այլն)  փաթեթը կտրամադրվի Կոմիտե՝ գույքի նկատմամբ իրավունքների պետական գրանցում իրականացնելու համար։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության Կոտայքի մարզ, համայնք Ակունք գյուղ Զառ  Պ․ Հարությունյան փողոց 1  հասցեում գտնվող 1․28555 հեկտար մակերեսով հողամասը Կոմիտեին ամրացնելը  բխում է ՀՀ կառավարության  2021-2026թթ. ծրագրի պահանջներից։
 «Գույքի նվիրատվությունն ընդունելու, գույք ամրացնելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:




